
Sarajevo igra promjenjivo ove polusezone (Foto: E. M./Klix.ba)

47 min

Danas se igraju tri preostale utakmice 10. kola m.tel Premijer lige, a najzanimljivi meč je svakako okršaj
Sarajeva i Širokog Brijega u Zenici.

Eventualni pobjednik ovog duela izbit će na vrh prvenstvene tabele i nema sumnje da nas očekuje jako zanimljiva i
uzbudljiva utakmica, pogotovo imajući u vidu veliki rivalitet između ovih timova.

"Nadam se i vjerujem da će u nedjelju to biti dobro, s obzirom na to da znamo i dešavanja u međusobnim duelima
Sarajeva i Širokog Brijega. Sigurno da je to i dodatni motiv i prema našim navijačima i prema svima da pokažemo pravo
lice sa početka prvenstva, a ne ovo koje je jako promjenjivo. Široki je kvalitetna ekipa, iako svake godine mijenjaju igrače.
Uvijek naprave ekipu dosta respektabilnu, pogotovo prema naprijed. Imaju jako dobre igrače, Lukića, Vukoju, Kpana, koji
se pokazao kao jako dobro pojačanje. Moramo obratiti pažnju na te njihove ofanzivne igrače. Isto tako u sredini Ćavar,
kojeg jako poštujem. Opet kažem, sve je do nas. Onako kako mi uđemo u utakmicu, kako se postavimo. Protivnik igra
koliko mu dozvoliš prostora", rekao je u najavi utakmice trener Sarajeva Feđa Dudić.

Dodao je da su u konkurenciji dvojica novih nogometaša Rashid Abubakar iz Gane, kao i Avdija Vršajević koji je jučer
potpisao ugovor. S druge strane, upitan je nastup povrijeđenog Asmira Suljića.

Uoči gostovanja kod velikog rivala šef stručnog štaba Širokog Brijega Ivica Barbarić istakao je kako je ovaj derbi sam po
sebi motivirajući.

"Derbi protiv Sarajeva sam je po sebi motivirajući. Očekuje nas neizvjesna utakmica s puno naboja. I to je dobro. Meni je
najbitnije održati kontinuitet igara svoje ekipe i izboriti pozitivan rezultat u Zenici", naglasio je trener Širokog Brijega.

Kadar Širokog Brijega za derbi sa Sarajevom bit će jači za novog napadača Dominika Radića koji je nedavno stigao na
Pecaru, a jedino će nedostajati povrijeđeni Bruno Oliviera i suspendovani Kristijan Medić.

Posušje će na svom terenu dočekati Zrinjski koji se vratio u premijerligaški takmičarski ritam i polako se približava vrhu
tabele, te je i danas favorit u okršaju sa susjedima.

Igman će izlaz iz krize tražiti protiv Leotara, koji također želi popraviti utisak nakon domaćeg poraza od Posušja u
prošlom kolu.

Rezultati i raspored 10. kola:

Subota, 10.09.

Borac – Velež 0:0

Sloboda – Željezničar 1:1

19:00 Sloga – Tuzla City 0:3

Nedjelja, 11.09.

16:00 Posušje – Zrinjski (Arena Sport) Sudija: Darko Gedžić (Brčko)

16:00 Igman – Leotar (Moja TV) Sudija: Aleksandar Njegomirović (Prnjavor)

19:00 Sarajevo – Široki Brijeg (Arena Sport) Sudija: Mirza Kazlagić (Cazin)

Tabela:

/script>

Znate nešto više o temi ili želite prijaviti grešku u tekstu?

FK Sarajevo  Premijer liga BiH  NK Široki Brijeg

PRIKAŽI SVE KOMENTARE (5)

Vezani članciVezani članci

DESETO KOLODESETO KOLO

Tuzla City razbio Slogu i skočio na prvo mjesto PremijerTuzla City razbio Slogu i skočio na prvo mjesto Premijer
lige BiHlige BiH

KOMENTIRAO I PSOVKEKOMENTIRAO I PSOVKE

Mulalić bijesan: Čuo sam da je bio ofsajd tri metra, aMulalić bijesan: Čuo sam da je bio ofsajd tri metra, a
igraču Slobode oprošten crveniigraču Slobode oprošten crveni

PREMIJER LIGA BIHPREMIJER LIGA BIH

Borac i Velež remizirali u Bosanskom Novom, mladiBorac i Velež remizirali u Bosanskom Novom, mladi
Nanić junak gostiju iz MostaraNanić junak gostiju iz Mostara

